Memorandwm Esboniadol ar gyfer Rheoliadau Gofal Cymdeithasol Cymru
(Achosion gerbron Paneli) (Diwygio) 2026

Lluniwyd y Memorandwm Esboniadol hwn gan yr Adran lechyd a Gwasanaethau
Cymdeithasol ac fe'i gosodir gerbron Senedd Cymru ar y cyd a'r is-ddeddfwriaeth
uchod ac yn unol & Rheol Sefydlog 27.1.

Datganiad y Gweinidog

Yn fy marn i, mae'r Memorandwm Esboniadol hwn yn rhoi darlun teg a rhesymol o
effaith ddisgwyliedig Rheoliadau Gofal Cymdeithasol Cymru (Achosion gerbron
Paneli) (Diwygio) 2026. Rwyf wedi fy modloni bod y manteision yn cyfiawnhau'r
costau tebygol.

RHAN 1
1. Disgrifiad

1.1 Mae adran 175(1) o Ddeddf Rheoleiddio ac Arolygu Gofal Cymdeithasol (Cymru)
2016 (“Deddf 2016”) yn rhoi'r pwer i Weinidogion Cymru, drwy reoliadau, i wneud
unrhyw ddarpariaeth sy'n briodol yn eu barn hwy ar gyfer achosion ac mewn
cysylltiad ag achosion sydd wedi'u dwyn o dan Ddeddf 2016 gerbron paneli
apelau cofrestru, paneli gorchmynion interim a phaneli addasrwydd i ymarfer.

1.2 Mae Rheoliadau Gofal Cymdeithasol Cymru (Achosion gerbron Paneli) (Diwygio)
2026 (‘Rheoliadau 2026’) yn diwygio rheoliadau 18(1)(b) a 30(1)(b) o Reoliadau
Gofal Cymdeithasol Cymru (Achosion gerbron Paneli) 2016 (“Rheoliadau 20167)
er mwyn caniatau i banel gorchmynion interim neu banel addasrwydd i ymarfer
(‘panel’) estyn gorchymyn interim am gyfnod o hyd at gyfanswm o 18 mis o'r
dyddiad y cafodd ei wneud gyntaf, heb wrandawiad, o dan amgylchiadau
penodedig. Mae hyn yn adlewyrchu'r newid a wneir i adran 147 o Ddeddf 2016
gan adran 19(2) o Ddeddf lechyd a Gofal Cymdeithasol (Cymru) 2025 (“Deddf
2025”) ac yn sicrhau bod Rheoliadau 2016 yn gyson ag adran 147 fel y'i diwygir.

1.3 Mae'r diwygiadau o fewn Rheoliadau 2026 yn diwygio'r darpariaethau presennol,
er mwyn darparu mwy o hyblygrwydd i Ofal Cymdeithasol Cymru (‘GCC’) yn ei rél
fel rheoleiddiwr y gweithlu ac yn benodol wrth adolygu gorchmynion interim mewn
achosion addasrwydd i ymarfer.

2. Materion o ddiddordeb arbennig i'r Pwyllgor Deddfwriaeth, Cyfiawnder a'r
Cyfansoddiad

2.1 Dim.

3. Y cefndir deddfwriaethol

3.1 Mae Gorchymyn Cychwyn (Rhif 1) ar gyfer Deddf lechyd a Gofal Cymdeithasol
(Cymru) 2025- yn dod ag adran 19 o Ddeddf 2025 i rym. Mae hyn yn diwygio
adran 147 o Ddeddf 2016 er mwyn caniatau i banel sy'n adolygu gorchmynion
interim estyn gorchymyn interim heb yr angen i wneud cais i'r Tribiwnlys Haen
Gyntaf. Mae angen diwygiad hefyd i Reoliadau Gofal Cymdeithasol Cymru
(Achosion gerbron Paneli) 2016 (‘Rheoliadau 2016’) i adlewyrchu'r pwer newydd
sy'n ymwneud ag estyn gorchmynion interim.

3.2 Os na chaiff y newid hwn ei wneud ar yr un pryd a'r newidiadau a gyflwynir gan
Ddeddf 2025, bydd rhaid i'r panel gynnal gwrandawiad i estyn gorchymyn interim
o dan y pwer newydd a gynhwysir yn adran 147(1)(f) o Ddeddf 2016 (fel y'i
mewnosodir gan Ddeddf 2025). Gallai hyn gael effaith andwyol ar bob parti ac
arwain at ganlyniadau anfwriadol i bob un ohonynt — h.y. mwy o geisiadau a mwy
o lwyth gwaith a chostau. Gallai hefyd achosi oedi diangen yn y broses. Byddai
hyn yn annheg i'r rheoleiddiwr (GCC) a'r unigolion yr effeithir arnynt gan y
gorchmynion interim.



3.3 Mae Rheoliadau 2026 yn ddarostyngedig i weithdrefn annilysu'r Senedd.

4. Diben y ddeddfwriaeth a'r effaith y bwriedir iddi ei chael

4.1 Bydd y diwygiadau o fewn Rheoliadau 2026 yn caniatau i banel estyn gorchymyn
interim am hyd at uchafswm o 18 mis (o'r dyddiad y cafodd ei wneud gyntaf) heb
wrandawiad o dan amgylchiadau penodedig.

4.2 Bydd hyn yn parhau i sicrhau bod gwrandawiadau'n deg ac yn gymesur, gan fod
y diwygiadau yn estyn y gofyniad i geisio cytundeb yr unigolyn cofrestredig i
beidio a chynnal gwrandawiad llawn. Bydd hyn yn sicrhau y gellir ymdrin a'r
mater sy'n ymwneud &'r gorchymyn interim yn brydlon.

4.3 Bydd y pwer hwn yn arbed amser ac adnoddau i GCC y gellir eu hailfuddsoddi i
gefnogi'r sector gofal cymdeithasol. Mae hefyd yn gyson &'r pwerau a ddelir gan y
panel wrth adolygu gorchymyn interim a gwneud penderfyniad o dan adrannau
171(b) i (3) o Ddeddf 2016 (e.e. i beidio & gwneud unrhyw newidiadau i'r
gorchymyn interim (adran 147(e)).

4.4 Ar gyfer personau cofrestredig, ni fydd y newidiadau, yn gyffredinol, yn effeithio
ar y weithdrefn na'r broses bresennol, gan eu bod yn dal i roi'r hawl iddynt i
gytuno i'r mater gael ei benderfynu heb wrandawiad. Fodd bynnag, os bydd y
panel yn penderfynu y gall ddatrys y mater yn gyflymach, bydd yn arwain at
broses symlach. Mae'r hawl i apelio yn erbyn penderfyniad panel yn dal i gael ei
diogelu.

5. Ymgynghori

5.1 Cynhaliodd Llywodraeth Cymru ymgynghoriad 12 wythnos ar y cynigion hyn, ochr
yn ochr & sawl diwygiad arall i Ddeddf 2016. Agorodd yr ymgynghoriad ar 17
Awst 2022 a pharhaodd tan 7 Tachwedd 2022, gydag ychydig dros 190 o
ymatebion wedi dod i law. O'r rhain, dim ond 50 o ymatebion a atebodd y
cwestiynau a oedd yn ymwneud a'r cynigion ar gyfer y gweithlu.

5.2 Roedd y mwyafrif o'r ymatebwyr hynny yn cytuno a'n cynigion yn bennaf, er na
wnaeth llawer ohonynt ymhelaethu ar eu barn, dim ond cytuno. Gellir dod o hyd i
amlinelliad manylach o'r dadansoddiad o'r ymgynghoriad yn
https://www.llyw.cymru/newidiadau-arfaethedig-ir-ddeddfwriaeth-ar-ofal-
cymdeithasol-gofal-iechyd-parhaus-y-gig

5.3 Roedd rhai ymatebwyr yn teimlo bod angen mwy o eglurder ynghylch y cynigion i
helpu i'w deall, ond yn gyffredinol roeddent yn cytuno &'r dibenion o symleiddio
prosesau i'w gwneud yn fwy effeithlon, cymesur a phriodol i'r amgylchiadau.

5.4 O ran y cwestiynau ynghylch gorchmynion interim a gallu paneli i'w hadolygu,
roedd llawer yn cytuno y byddai'r cynigion yn darparu eglurder, yn symleiddio'r
broses ac yn sicrhau bod y gorchmynion hyn yn cael eu defnyddio’'n gymesur ac
yn briodol a'u bod yn destun adolygiad rheolaidd.


https://www.llyw.cymru/newidiadau-arfaethedig-ir-ddeddfwriaeth-ar-ofal-cymdeithasol-gofal-iechyd-parhaus-y-gig

RHAN 2 - ASESIAD EFFAITH RHEOLEIDDIOL

6. Y cefndir

6.1 Mae Rhannau 2 i 8 o Ddeddf Rheoleiddio ac Arolygu Gofal Cymdeithasol
(Cymru) 2016 (‘Deddf 2016’), ac Atodlen 2 iddi, yn darparu'r sail y mae Gofal
Cymdeithasol Cymru (‘GCC’) wedi'i sefydlu arni ac y mae'n ymgymryd a
swyddogaethau arni mewn perthynas a chofrestru, rheoleiddio a hyfforddi
gweithwyr gofal cymdeithasol.

6.2 Mae angen diwygiadau i Reoliadau 2016 er mwyn sicrhau bod y weithdrefn ar
gyfer paneli sy'n adolygu gorchmynion interim yn adlewyrchu'r newidiadau a
wneir gan adran 19 o Ddeddf lechyd a Gofal Cymdeithasol 2025 (“Deddf 2025”) i
adran 147 o Ddeddf 2016.

6.3 Bydd methiant i wneud y newid hwn yn gadael anghysondeb a fyddai'n ei
gwneud yn ofynnol i GCC gynnal gwrandawiad llawn, hyd yn oed pan fo rheswm
dros beidio & gwneud hynny.

6.4 Mae'r diwygiad yn gwneud man addasiad i adlewyrchu'r newidiadau a gyflwynir
gan adran 19 (Achosion addasrwydd i ymarfer: pwerau i estyn gorchmynion
interim) o Ddeddf 2025.

7. Yropsiynau

7.1 Rydym wedi nodi ac ystyried yr opsiynau, gan benderfynu mai dim ond dau
opsiwn hyfyw sydd - sef p'un ai i wneud y diwygiadau i'r Rheoliadau presennol,
neu beidio. Gofynnodd y rheoleiddiwr i'r newidiadau cychwynnol i'r ddeddfwriaeth
sylfaenol (a wneir drwy Ddeddf 2025) gywiro rhai materion gweithredol a
gweinyddol y mae wedi'u hwynebu oherwydd geiriad gwreiddiol adran 147 o
Ddeddf 2016, a oedd yn cyfyngu ar allu paneli sy'n adolygu gorchmynion interim i
weithredu mewn ffordd hyblyg a chymesur.

7.2 Bydd y diwygiadau a wneir gan Reoliadau 2026 yn sicrhau bod Rheoliadau 2016,
yn y dyfodol, yn adlewyrchu'r hyblygrwydd newydd sy'n ymwneud ag estyn
gorchmynion interim.

Opsiwn un: Gwneud dim - cadw'r status quo

7.3 Os nad ydym yn gwneud dim, ni fyddai unrhyw effeithiau sylweddol ar
weithrediad paneli gorchmynion interim GCC, nac unrhyw gostau ychwanegol
ynghlwm wrth hynny.

7.4 Mae'r diwygiad o fewn Rheoliadau 2026 yn ymwneud & gorchmynion interim a
osodir gan baneli Addasrwydd i Ymarfer y rheoleiddiwr. Mae gorchmynion interim
yn galluogi cyfyngiadau dros dro i gael eu cymhwyso i berson cofrestredig tra bo
ymchwiliadau yn cael eu gwneud i honiadau ynghylch addasrwydd i ymarfer a
wneir yn erbyn y person.

7.5 Os na chaiff Rheoliadau 2016 eu diwygio, bydd yn ofynnol i'r panel gynnal

gwrandawiad er mwyn estyn gorchymyn interim am hyd at uchafswm o 18 mis
(o'r dyddiad y cafodd ei wneud gyntaf) yn unol ag adran 147(1)(f) o Ddeddf 2016

(fel y'i mewnosodir gan Ddeddf 2025). Mewn cyferbyniad, pan fo panel, ar 6l
cwblhau adolygiad o orchymyn interim, yn gwneud penderfyniad o dan adran
147(b) i (e) o Ddeddf 2016 (e.e. i roi gorchymyn atal dros dro interim yn lle
gorchymyn cofrestru amodol interim), caniateir penderfynu'r mater heb
wrandawiad o dan amgylchiadau penodedig. Os na wneir unrhyw newid, hyd yn
oed o dan amgylchiadau pan fo'r person cofrestredig yn cytuno i estyn y
gorchymyn interim, byddai angen gwrandawiad.

7.6 Mae GCC yn amcangyfrif, o'r 45,000 o weithlu sydd wedi'u cofrestru ar hyn o
bryd, yr ymdrinnir & 377 o achosion Addasrwydd i Ymarfer bob blwyddyn ar hyn o
bryd (90 o wrandawiadau llawn a 287 o achosion yr ymdrinnir & hwy fel
ymarferion papur). O'r nifer hwn, mae GCC yn amcangyfrif y bydd angen iddo
wneud cais i Wasanaeth Llysoedd a Thribiwnlysoedd Ei Fawrhydi (GLITEF) i 34
achos gael eu hestyn y tu hwnt i 18 mis ar gost 0 £2,000 yr achos, neu gyfanswm
0 £68,000, ym mis Ebrill 2024.

7.7 Er y byddai rhai o'r costau hyn yn cael eu hadennill drwy godi ffioedd cofrestru,
nid yw'r rhain yn cwmpasu'r gost lawn o gofrestru a rheoleiddio'r gweithlu. Mae
cyllid ychwanegol wedi'i ddarparu gan Lywodraeth Cymru i gynyddu cyllid
cymorth grant GCC i dalu'r costau hyn, fodd bynnag, gall fod yn gost sylweddol i'r
rheoleiddiwr o hyd.

7.8 Byddai'r paneli adolygu Addasrwydd i Ymarfer yn parhau i gael eu cynnal yn yr
un modd ag y maent yn cael eu cynnal ar hyn o bryd.

Opsiwn dau: Cyflwyno'r diwygiad i'r rheoliad er mwyn caniatau i Baneli
Interim benderfynu pryd y mae gwrandawiad yn angenrheidiol

7.9 Byddai methiant i wneud y diwygiadau angenrheidiol i Reoliadau 2016 yn golygu
na fyddai gan banel gorchymyn interim y pwer i estyn gorchymyn interim yn unol
ag adran 147(1)(f) o Ddeddf 2016 heb wrandawiad, hyd yn oed os yw wedi
sicrhau caniatad yr unigolyn cofrestredig.

7.10 Bydd symleiddio'r gwasanaethau hyn, yn ei dro, yn darparu manteision i'r
rheoleiddiwr o ran gweinyddu ei rdl a'i swyddogaethau wrth iddo gwblhau'r
prosesau addasrwydd i ymarfer.

7.11 Bydd hefyd yn sicrhau bod y broses yn symlach ar gyfer unigolion
cofrestredig, gan ganiatau mwy o eglurder a phenderfyniadau cyflymach.

Costau a manteision

Darpariaeth ar gyfer Panel Interim i benderfynu pryd nad oes angen
gwrandawiad

Opsiwn 1 - Gwneud dim - cadw'r status quo
Gofal Cymdeithasol Cymru

8.1 Ar hyn o bryd, gall GCC osod gorchymyn atal dros dro interim ar weithiwr unigol
cofrestredig os codwyd cwestiwn ynglyn &'i ymddygiad ac yr ystyriwyd bod angen

cynnal ymchwiliad i'r honiadau hyn. Gall y rheoleiddiwr osod y gorchmynion hyn
am gyfnod o rhwng un mis a 18 mis.

8.2 Gall panel gorchmynion interim, os bydd yr amodau'n bodloni meini prawf
penodol, benderfynu a oes angen cynnal gwrandawiad i benderfynu gorchymyn
interim. Os na fydd unigolyn yn cymryd rhan yn y broses hon, ni fydd gan banel
gorchmynion interim unrhyw ddisgresiwn a bydd rhaid iddo barhau gyda
gwrandawiad llawn.

8.3 Ni fydd hyn yn newid os na fydd y diwygiad angenrheidiol yn cael ei weithredu.

Llywodraeth y DU (Y Weinyddiaeth Gyfiawnder/Gwasanaeth Llysoedd a
Thribiwnlysoedd EF)

8.4 Gallai'r diwygiad o fewn Rheoliadau 2026 sy'n ymwneud ag estyn gorchmynion
interim gael effaith gadarnhaol ar system gyfiawnder y DU, gan greu arbedion
adnoddau posibl i Wasanaeth Llysoedd a Thribiwnlysoedd EF (GLITEF) a
rheoleiddiwr y gweithlu, GCC.

8.5 Ar hyn o bryd, rhaid i GCC wneud cais i GLITEF os yw'n dymuno estyn
gorchymyn interim y tu hwnt i'r dyddiad cau a osodwyd ganddo'n wreiddiol (a all
fod hyd at 18 mis). Bwriad y pwerau a nodir yn Neddf 2016 oedd caniatau i GCC
osod gorchymyn interim hyd at uchafswm o 18 mis ond yna gwneud cais i
GLITEF pe bai'n ceisio estyn y gorchymyn y tu hwnt i'r uchafswm o 18 mis, pe
ystyrid bod hynny'n angenrheidiol.

8.6 Ni fydd y diwygiadau o fewn Rheoliadau 2026 yn cynyddu unrhyw gostau i
GLITEF, gan fod hwn yn fater gweinyddol i GCC.

Llywodraeth Cymru

8.7 Nid oes unrhyw gostau ychwanegol i Lywodraeth Cymru, gan fod y costau hyn yn
cael eu talu fel rhan o'r pecyn cymorth grant blynyddol i'r rheoleiddiwr.

Y gweithlu gofal cymdeithasol/Cyflogwyr

8.8 Nid oes unrhyw gostau ychwanegol i'r gweithlu gofal cymdeithasol na'u
cyflogwyr.

Opsiwn 2: Gwneud diwygiadau i ddarparu ar gyfer Panel Interim i benderfynu

pryd nad oes angen gwrandawiad.

Gofal Cymdeithasol Cymru

8.9 Bydd diwygiadau a wneir gan Reoliadau 2026 yn caniatau i banel estyn
gorchymyn interim yn unol ag adran 147(1)(f) o Ddeddf 2016 heb yr angen am
wrandawiad llawn, ar yr amod ei fod yn bodloni'r meini prawf penodedig. Bydd

hyn yn galluogi'r panel i ystyried y mater drwy broses panel symlach.

8.10 Bydd hyn yn lliniaru'r baich gweinyddol ac yn osgoi'r costau sy'n gysylitiedig a
chynnal gwrandawiad llawn, gan symleiddio'r broses a sicrhau y gellir cyflawni



penderfyniadau mewn modd amserol.
Llywodraeth Cymru

8.11 Nid oes unrhyw gostau ychwanegol uniongyrchol i Lywodraeth Cymru. Bydd
unrhyw gostau yr eir iddynt gan y rheoleiddiwr yn cael eu talu o fewn y cyllid
cymorth grant presennol.

8.12 Bydd unrhyw arbedion a fydd yn cael eu creu gan y diwygiadau yn cael eu
hailfuddsoddi i reoleiddio a chefnogi'r sector gofal cymdeithasol, felly nid ydym yn
disgwyl y bydd angen cyllid ychwanegol. Fodd bynnag, byddwn yn cadw golwg ar
hynny.

Y gweithlu gofal cymdeithasol/Cyflogwyr

8.13 Rydym yn disgwyl na fydd y diwygiadau yn cael unrhyw effeithiau
uniongyrchol ar y grwpiau hyn.

8.14 Nid yw'r prosesau a'r gweithdrefnau presennol yn cael eu heffeithio, ond gallai
canlyniad anfwriadol olygu bod newidiadau buddiol a goblygiadau o ran arbed
adnoddau i unigolion gan fod y diwygiadau yn cynnig symleiddio prosesau a
sicrhau eu bod yn gymesur.

Crynodeb a'r opsiwn a ffefrir

Os na chaiff Rheoliadau 2016 eu diwygio gan Reoliadau 2026, bydd yn ofynnol i'r
panel gynnal gwrandawiad er mwyn estyn gorchymyn interim am hyd at uchafswm o
18 mis (o'r dyddiad y cafodd ei wneud gyntaf) yn unol ag adran 147(1)(f) o Ddeddf
2016 (fel y'i mewnosodir gan Ddeddf 2025). Felly, rydym wedi dewis bwrw ymlaen ag
opsiwn 2, er mwyn sicrhau bod yr holl elfennau perthnasol o'r ddeddfwriaeth yn cael
eu cysoni. Os na wneir unrhyw newid, hyd yn oed o dan amgylchiadau pan fo'r
person cofrestredig yn cytuno i estyn y gorchymyn interim, byddai angen
gwrandawiad llawn o hyd.

9. Asesu'r gystadleuaeth
Mae prawf hidlo'r gystadleuaeth wedi'i gymhwyso i Reoliadau 2026 ac mae'n dangos
nad yw'r diwygiadau yn debygol o gael unrhyw effaith andwyol ar gystadleuaeth.

Felly, nid oes asesiad manwl wedi cael ei gynnal.

Nid ydym o'r farn bod angen cynnal asesiad o'r gystadleuaeth ar gyfer Rheoliadau
2026, gan na fyddant yn effeithio ar y sector busnes mewn unrhyw ffordd sylweddol.

10. Adolygu ar 6l gweithredu

Bydd Llywodraeth Cymru yn gweithio gyda Gofal Cymdeithasol Cymru i ddatblygu
adolygiad ar 6l gweithredu o'r rhaglen gofrestru erbyn 2024.



